
Kurmastutih

કૂર્મસ્તુતિઃ

નમસ્કુર્મઃ કૂર્મં નમદમરકોટીરનિકર-
પ્રસર્પન્માણિક્યચ્છવિમિલિતમાઞ્જિષ્ઠવપુષમ્ ।
જરીજૃમ્ભડ્ડિમ્ભદ્યુમણિરમણીયાંશુલહરી -
પરીરમ્ભસ્ફૂર્જદ્વલભિદુપલાદ્રિપ્રતિભટમ્॥ ૧॥
પૃષ્ઠે ભ્રામ્યદમન્દમન્દરગિરિગ્રાવાગ્રકણ્ડૂયનૈઃ
નિદ્રાલોઃ કમઠાકૃતેર્ભગવતઃ શ્વાસાનિલાઃ પાન્તુ વઃ ।
યત્સંસ્કારકલાનુવર્તનવશાદ્વેલાચ્છલેનામ્ભસાં
યાતાયાતમતન્દ્રિતં જલનિધિર્નાદ્યાપિ વિશ્રામ્યતિ॥ ૨॥
દૃગ્ભ્યાં યસ્ય વિલોકનાય જગતો દ્રાગીષદુત્તોલિત-
ગ્રીવાગ્રોપરિવિસ્ફુરદ્ગ્રહગણે છત્રાયિતાયાં ભુવિ ।
હા ધિગ્ભૂઃ કિમભૂદભૂત્તદિતરત્કિં  ચેતિ પર્યાકુલો
હન્યાદેવ હઠાદઘાનિ કમઠાધીશઃ કઠોરાણિ વઃ॥ ૩॥
યો ધત્તે શેષનાગં તમનુ વસુમતીં  સ્વર્ગપાતાલયુક્તાં
યુક્તાં સર્વૈઃ સમુદ્રૈર્હિમગિરિકનકપ્રસ્થમુખ્યૈર્નગેન્દ્રૈઃ   ।
એતદ્બ્રહ્માણ્ડમવ્યાકૃતઘટસદૃશં ભાતિ વંશેઽસુરારેઃ
પાયાદ્વઃ કૂર્મદેહઃ પ્રકટિતમહિમા માધવઃ કામરૂપી॥ ૪॥
ઇતિ કૂર્મસ્તુતિઃ સમાપ્તા ।

